
శమ్భుర్వామే గిరిజాయాః కర్ణే మన్త్రం  జజాప ।
పార్వతీ తం దీయమానం మన్త్రం  దధ్యౌ హృది త్విమమ్ ॥ ౫౭॥
ఓం నమో హరికృష్ణాయ  పతిరూపధరాయ చ ।
బీజాయ గర్భరూపాయాఽపత్యరూపాయ శమ్భవే ॥ ౫౮॥
సఙ్కల్పగర్భహృద్యాయ నమః పుత్రప్రదాయ   చ ।
విజేత్రేఽగ్రాఽర్చ్యరూపాయ   నమో దేహి సుపుత్రకమ్  ॥ ౫౯॥
సర్వవిజయినం దేహి సర్వాగ్రాఽర్చ్యం  చ మే సుతమ్ ।
పుణ్యకం తే వ్రతం  కృష్ణ క్రియతే  ప్రీతయే  తవ ॥౬౦॥
నిర్విఘ్నం సఫలం తత్స్యాత్ పుత్రాత్మన్  సుతదో భవ ।
త్వత్సమం మే సుతం దేహి చిరఞ్జీవీ  నమో నమః ॥౬౧॥
ఇతిమన్త్రం  హరదత్తం గృహీత్వా పార్వతీం సతీ ।
జగామ జాహ్నవీతీరం శమ్భునా సహ పావనమ్ ॥౬౨॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౯౪-
అధ్యాయాన్తర్గతం
గిరిజాయై శివప్రోక్తం   శ్రీకృష్ణమన్త్రస్తోత్రం     సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౯౪/౫౭-౬౨॥

